

[image: ]
Kuëny käthä: tuk duël gɔ̱rä mi gɔaa 
Ŋuɔ̱t tin luäk ji̱ dho̱ri kɛ thuɔ̱kdiɛn kɛ gɔ̱a̱r warɛgakä kuëny käthä min la duŋ ŋi̱i̱cä kɛnɛ pieth (Transition Learning and Development Statement) 
Ɛ ŋu gɔaa kɛ tuk duël gɔ̱rä mi gɔaa ɔ?
Ɛn tuk duël gɔ̱rä mi gɔaa derɛ gatdu luäk kɛ ɣöö derɛ gɔ̱a̱r agɔaa kä dee lɔcdɛ tɛɛth kɛ jiɛɛndɛ duel gɔ̱rä gan wädɛ duel gɔ̱rä mi te nhial amäni wädiɛn rɛy gɔ̱rädiɛn in te nhiam. Ɛn tuk duël gɔ̱rä mi gɔaa bä luäkɛ gatdu kɛ wädɛ kɛ wä nhiam rɛy gɔ̱rä min tëë thi̱n kɛnɛ ta̱a̱ in pith kɛ jɛ, kä jakɛ gatdu kä ɣöö bɛ la ram mi bi buɔ̱m kɛ guääth in te nhiam kɛnɛ jɛn täämɛ kɛ kui̱ kä ɣöö deekɛ cieŋ kɛ mal, deekɛ buɔ̱m kä dee kɛn rɔ̱ jek ala nɛy ti ca rɔ̱ mat kɛɛl. Ɛn tuk duël gɔ̱rä mi gɔaa bä derɛ kɛ luäk kä ɣöö deekɛ la nɛy ti buɔ̱m buɔ̱ɔ̱m ti dëë rik tiam. 
Ɛ ŋu la warɛgak kuëny käthä min la duŋ ŋi̱i̱cä kɛnɛ pieth (Transition Learning and Development Statement) ɔ?
Lät tin la thöpkɛ guääth in ŋot gat kɛ kuɛ̈ɛ̈, duël gɔ̱rä, lät tiitdä tin thöpkɛ rɛy thaakni tin /ci mɔ thaakni gɔ̱rä (Outside School Hours Care (OSHC)) kɛnɛ dho̱r lätkɛ kɛɛl kɛ kui̱ kä ɣöö ba gɔ̱a̱r gan luäk kɛnɛ ta̱a̱ in bi cieŋ kɛ kɛ. Nyuaak kɛn lääri kɛ läthdiɛn lät kɛ warɛgak kuëny käthä min la duŋ ŋi̱i̱cä kɛnɛ pieth (Transition Learning and Development Statement (TLDS)). Nɛmɛ la gɔ̱a̱rkɛ jɛ gaat diaal kɛ tukdiɛn kɛ jek lätni tin la ka̱mkɛ gaat tin kuiynikɛn guääth in took kɛn duel gɔ̱rä.
Ɛn TLDS nyuaakɛ lääri kɛ kui̱ gɔ̱rä gatdu, ta̱a̱ piethdɛ kɛnɛ ta̱a̱ ciɛɛŋädɛ kam lätni tin la ka̱mkɛ jɛ kuɛkädɛ kɛnɛ duël gɔ̱rä. Ɛn TLDS la nyoothɛ tin nhɔk gatdu kɛ kɛ lɔcdɛ kɛ pɛ̈th, tin diaal tin lätdɛ kɛnɛ guäth tin te buɔ̱mdɛ thi̱n kä nyoothɛ dup ti gööl ti dëë la̱th lät ɛ naath ti dëë luäkni gatdu kɛ ta̱a̱ ŋi̱i̱cä.
Ɛn TLDS derɛ ji̱ luäk kɛ lieŋ kɛnɛ luäkdu kɛ ta̱a̱ ŋi̱i̱cä gatdu guääth in took kɛn duel gɔ̱rä. Lääri tin te kɛ TLDS luäk kɛn ŋieec tin te thi̱n ni wen kɛ ŋäcdiɛn kɛ gatdu amäni ta̱a̱ guirä min dëë la̱th lät kɛ ŋi̱i̱c gatdu. Mi wä gatdu wä te kä OSHC, ɛn TLDS bɛ luäk kɛ ta̱a̱ in ba thaaknikiɛn guir kɛ jɛ bä ɛn thɔ̱ŋɛmi.
Ɛn TLDS te rɛydɛ kɛ lääri ti lotni raan kärɔaadɛ ce̱tkɛ ciöt gatdu, cäŋ däpädɛ kɛnɛ thurɛdɛ, ciötdu bä amäni duɔ̱ɔ̱p in dëë jekni ji̱. Dee rɛydɛ te kɛ ciööt la̱a̱tni tëë ci gatdu kɔŋ luäk ni kɛ nhiam mëë ŋotdɛ kɛ kuɛ̈ɛ̈ amäni duɔ̱ɔ̱p in dëë jekni kɛ bä. 
Matdu kɛ rɔ rɛy la̱t TLDS gatdu ɛ kɛl kä lät duël gɔ̱rä tin deri rɔ mat rɛydiɛn yɛnɛ gatdu a ŋot ka̱n duel gɔ̱rä ni tok.
Dëë TLDS gatdä jek i̱di?
Ram ëë ci gatdu kɔŋ ŋieec ni kuɛkädɛ bɛ ji̱ ka̱m liŋ mi bi tuany kɛ wädu rɛy kä TLDS (Online TLDS) kɛ rɛy jɔam. Ɛn liŋ TLDS kɛ rɛy jɔam (Online TLDS) ɛ jɛn duɔ̱ɔ̱p in gɔaa ni jɛn kɛ thuɔ̱kdu kɛ thiäŋni TLDS.
Mi wëë kään /ci min te rɛy jɔam luäŋ kɛ thiäŋni, deri thiec kɛ kui̱ kä ɣöö dëë ji̱ moc kɛ warɛgak. 



Ɛ guääth indiɛn kä TLDS bä thia̱ŋ ɔ?
Käth 1 kɛnɛ1.1 ba kɛ thia̱ŋ ɛ ram ëë ci gatdu kɔŋ ŋieec ni kuɛkädɛ.
Käth 1.2 dɔ̱ŋ dëë jɛ thia̱ŋ ɛ ram ëë ci gatdu kɔŋ ŋieec ni kuɛkädɛ mi dɔ̱ŋ te gatdu kɛ mi ci ta̱a̱ piethdɛ ya̱r kiɛ mi tëë kɛ buɔ̱m mi te puɔ̱ɔ̱nydɛ. La̱a̱t tin kɔ̱kiɛn tin lua̱kɛ gatdu dee kɛn duɔ̱ɔ̱r mat thi̱n bä guäth ɛmɛ.
Käth 2: Ɛn Gat thuɔ̱kɛ jɛ kɛ thiäŋni ɛ gatdu kɛɛl kɛnɛ ram mi di̱i̱t mi ŋäc kɛn ɛ agɔaa. Nɛmɛ derɛ la ji̱n, kiɛ ram ëë ci gatdu kɔŋ ŋieec ni kuɛkädɛ.
Käth 3: Ɛn dhɔr ɛ duŋdu mi bi thia̱ŋ ni ji̱n. Min bi mat thi̱n gɔaaɛ ɛlɔ̱ŋ. Ɛn käth ɛmɛ te rɛydɛ kɛ thiecni ti bi ji̱ luäk kɛ la̱t kä tin nhɔk gatdu kɛ kɛ lɔcdɛ, amäni tin guici bä kɛnɛ tin caari i̱ dɔ̱ŋ dee gɔaa kɛ gatdu cäŋ kɛl duel gɔ̱rä. Luɔ̱cdu kɛ kɛn thiecni ti̱ti̱ derɛ ŋieec kɛnɛ la̱a̱t OSHC luäk (mi lotdɛ rɔ) kɛ mi dee kɛn ɛ luɔ̱ɔ̱c kɛnɛ ɣöö dee kɛn ciaaŋ gatdu liŋ, mi dee gɔ̱a̱riɛn kɛnɛ piethdiɛn luäk. 
Ɛ ŋu dee tuɔɔk kɛ kɔr kä mi ca TLDS thuk?
Kɛ kɔr TLDS, ram ëë ci gatdu kɔŋ ŋieec ni kuɛkädɛ bɛ ji̱ moc kɛ kɔbɛ warɛgakä mi thiäŋ rɛydɛ.
Ɛn ram ëë ci gatdu kɔŋ ŋieec ni kuɛkädɛ bɛ lääri TLDS tin ca thuk kɛ thiäŋni nyuak kɛ duel gɔ̱rä gatdu bä kɛnɛ lät OSHC (mi lotdɛ rɔ).
Mi kui̱ci duel gɔ̱rä min bi gatdu wä thi̱n, ram ëë ci gatdu kɔŋ ŋieec ni kuɛkädɛ bɛ ji̱ moc kɛ kɔbɛ warɛgakä min rɛwdɛ mi la duŋ TLDS. Deri nɛmɛ ka̱m duel gɔ̱rä kɛ guääth in wi̱i̱ gatdu wä gɔ̱a̱r piny.
Mi wëë kään /ci Käth 3 wä thuk kɛ thiäŋni:Bi ji̱ ciëŋ, ram ëë ŋi̱i̱c gatdu ni kuɛkädɛ bikɛ ŋot kɛ mi nyuaak kɛn ka̱a̱th tin kɔ̱kiɛn tin ca thuk kɛ thiäŋni kɛ duel gɔ̱rä kɛnɛ lät OSHC (mi lotdɛ rɔ) kä ba ji̱ ka̱m kɔbɛ warɛgakä min ca thöp.
Gör ŋäcä mi ca la̱t kɛnɛ thok ëë ca jek rɛy la̱t go̱rä ŋäcä mi bä rɛy duëli gɔ̱rä laarɛ jɛ ɛn ɣöö nyuëk lääri ti̱ti̱ luäkɛ gat kɛ tukdɛ kɛ duel gɔ̱rä agɔaa. Mi guici jɛ /ci jɛ go̱r ɛn ɣöö deri lääri TLDS nyuak kɛ duel gɔ̱rä gatdu, liɛmä ji̱ ɛn ɣöö dee yɛn nyuur thi̱n yɛnɛ ram ëë ŋi̱i̱c gatdu ni kuɛkädɛ. 
Lääri ti gɔw ti lot rɔ̱ kä te rɛydiɛn kɛ mal lua̱kɛ ta̱a̱ gɔ̱rä min te kä Victoria kɛnɛ la̱a̱t tin ci jääny lät tin la tiɛtkɛ naath kä ɣöö bikɛ te kɛ ŋäc mi ro̱ŋ min görkɛ ɛn ɣöö dee gat jakä pith kä derɛ jɛ jakä cieŋ kɛ mal. 
Mi go̱o̱ri lääri ti ŋuan, gui̱l https://www.vic.gov.au/information-sharing-schemes-and-the-maram-framework 
Mi go̱o̱ri lääri ti ŋuan
Mi go̱o̱ri ŋäc mi lɛm, deri guel kä www.vic.gov.au/transition-school-resources-families 
Kɛn lääri ti̱ti̱ tekɛ thi̱n bä kɛ thuk thuk duëli ti gööl ni kɛ jɛn liŋ ɛ kɛl ɔ min la tuanykɛ: www.vic.gov.au/transition-school-resources-families 

